
 

 

 

 

 

 

 

 

                 
 

ᓄᓇᕗᑦ ᒪᓕᒐᓕᐅᕐᕕᐊ 

Nunavut Maligaliurvia  
Legislative Assembly of Nunavut 
Assemblée législative du Nunavut 

ᑐᓴᒐᒃᓴᑦ 
 

ᒪᓕᒐᓕᐅᕐᕕᒃ ᑕᖅᑳᓐᖓᑦ ᑐᒃᓯᕌᖃᖅᐳᑦ ᐱᔾᔪᑎᓕᖕᓂᒃ ᓄᑖᒥᒃ ᐃᓱᒪᓯᐅᖅᑕᐅᓂᕐᒧᑦ 

ᓂᕈᐊᕐᔪᐊᕐᓂᐅᑉ ᐱᖁᔭᕐᔪᐊᒃᓴᖓᓂᒃ 

 

ᐃᖃᓗᐃᑦ, ᓄᓇᕗᑦ (ᐊᒃᑑᐸ 29, 2012) - ᒪᓕᒐᓕᐅᕐᕕᖕᒥ ᐅᖃᖅᑎ ᕼᐊᓐᑐ ᑐᑐ ᑐᓪᓗᒥ 

ᑕᖅᑲᒃᑯᓇᓐᖓᑦ ᐊᒻᒪ ᑎᒥᐅᔪᓂᑦ ᑐᒃᓯᕌᖃᖅᐳᑦ ᑎᑎᕋᖅᓯᒪᔪᓂᒃ ᐱᔾᔪᑎᓕᖕᓂᒃ ᓄᓇᕗᒻᒥ 

ᐃᓱᒪᓕᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᐅᑉ ᐱᖁᔭᕐᔪᐊᖅᑖᓵᕐᒥᒃ ᐱᔾᔪᑎᓕᖕᓂᒃ. 

 

“ᖁᓕᑦ ᐊᕐᕌᒎᓕᖅᑐᑦ, ᒪᓕᒐᓕᐅᕐᕕᒃ ᐊᖏᖅᓯᓚᐅᖅᓯᒪᔪᑦ ᓄᑖᕐᒥᒃ ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ 

ᐱᖁᔭᕐᔪᐊᕐᒥᒃ,” ᑕᐃᒪᓐᓇ ᐅᖃᓚᐅᖅᑐᖅ ᐅᖃᖅᑎ ᑐᑐ.  “ᓄᑖᖅ, ᓄᓇᕗᒻᒥ ᓴᓇᐅᒐᖅ 

ᐃᓱᒪᓕᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᕐᒧᑦ ᐱᖁᔭᕐᔪᐊᖅ ᐊᓂᒍᖅᑎᑕᐅᓚᐅᖅᑐᖅ ᐃᓇᖏᖅᑕᐅᓂᐊᕐᒪᑦ ᑖᓐᓇ 

ᐱᖁᔭᕐᔪᐊᖅ ᐊᕗᑎᑎᓪᓗᑕ ᐊᑎᔭᐅᓚᐅᖅᓯᒪᔪᖅ, ᐅᓪᓗᒥᓯᐅᑕᐅᓂᖅᓴᒥᒃ ᑭᐅᔾᔪᑕᐅᒃᑲᓐᓂᕈᓐᓇᖅᑐᒥᒃ 

ᐱᖁᔭᕐᔪᐊᕐᒥᒃ ᐊᑐᕈᓐᓇᕐᓂᐊᕋᑦᑕ.” 

 

ᐅᖃᖅᑎ ᑐᑐ ᓯᕗᓪᓕᖅᐹᖅᓯᐅᑎᓂᒃ ᐃᓱᒪᓯᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᐅᑉ ᐱᖁᔭᕐᔪᐊᕐᓂᒃ ᐅᓪᓗᒥ 

ᓴᖅᑭᑦᑎᓚᐅᖅᑐᖅ ᒪᓕᒐᓕᐅᖅᑏᑦ ᑲᑎᒪᕐᔪᐊᖅᑎᓪᓗᒋᑦ.  ᐱᖁᔭᕐᔪᐊᖅ ᐱᔾᔪᑎᓕᒃ ᓄᓇᕗᓕᒫᒥ 

ᓂᕈᐊᕐᓂᓕᕆᓂᕐᓂᒃ ᒪᓕᒐᓕᐅᕐᕕᐅᑉ ᐱᔪᓐᓇᕐᓂᖅᑖᕆᓯᒪᔭᖏᑦᑕ ᐃᓗᓕᖏᑦᑎᒍᑦ  2010−ᒥ, ᓄᓇᕗᒻᒥ 

ᓂᕈᐊᖅᑐᓕᕆᔨᐅᑉ ᑎᑎᕋᕐᕕᖓᑦ ᓄᓇᓕᖕᓄᐊᖅᑕᖅᖢᑎᒃ ᑐᑭᓯᓇᓱᒍᑎᖃᓚᐅᖅᑐᑦ ᐃᓱᒪᓕᐅᖅᑕᐅᓂᕐᒧᑦ 

ᓂᕈᐊᕐᔪᐊᕐᓃᑦ ᒥᒃᓵᓄᑦ, ᐊᒻᒪ ᑕᐃᓐᓇᐅᓚᐅᖅᑎᓪᓗᒋᑦ ᐋᖅᑭᒃᓱᐃᕙᓪᓕᐊᓕᖅᖢᑎᒃ ᓄᑖᒥᒃ ᐱᖁᔭᕐᔪᐊᒃᓴᒥᒃ.   

 

ᑎᑎᕋᖅᓯᒪᔪᑦ ᐱᔾᔪᑎᓖᑦ ᐃᓱᒪᓯᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᐅᑉᑦ ᐱᖁᔭᕐᔪᐊᖏᓐᓅᖓᔪᑦ 

ᐱᔭᐅᖃᑦᑕᕈᓐᓇᕐᓂᐊᖅᑐᑦ 5−ᒧᐊᕋᓱᖕᓂᖓᓄᑦ ᔭᓄᐊᕆ 18, 2013−ᒧᑦ ᑎᑭᓪᓗᒍ.  ᑎᑎᕋᖅᑐᑦ 

ᖃᐃᖁᔭᐅᑐᐃᓐᓇᕆᐊᓖᑦ ᒪᓕᒐᓕᐅᕐᕕᐅᑉ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦᑕ ᓵᖓᓐᓄᑦ ᑖᓐᓇ ᐅᓪᓗᖅ 

ᐊᓂᒍᖅᓯᒪᓕᖅᐸᑦ. 

 

“ᒪᓕᒐᓕᐅᖅᑎᐅᖃᑎᒃᑲᓗ ᐅᕙᖓᓗ ᕿᒥᕐᕈᓚᐅᕐᓗᑕ ᐅᖃᐅᓯᐅᔪᓂᒃ ᐊᑐᓕᖁᔭᓕᐊᓂᒡᓗ 

ᓄᓇᕗᒻᒥᓐᖔᖅᑐᓂᒃ, ᓴᖅᑭᑦᑎᔪᓐᓇᖅᓯᓂᐊᖅᑐᖓ ᓄᑖᕐᒥᒃ ᐃᓱᒪᓯᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᐅᑉ 

ᐱᖁᔭᕐᔪᐊᒃᓴᖓᓐᓂᒃ ᒪᓕᒐᓕᐅᖅᑏᑦ ᑲᑎᒪᕐᔪᐊᓕᕐᒥᒃᐸᑕ 2013 ᐅᐱᕐᖔᖓᓂ.” ᑕᐃᒪᓐᓇ ᐅᖃᓚᐅᖅᑐᖅ 

ᐅᖃᖅᑎ ᑐᑐ. 

ᑖᓐᓇ ᓄᑖᖅ ᐃᓱᒪᓯᐅᖅᑕᐅᓂᕐᒧᑦ ᓂᕈᐊᕐᔪᐊᕐᓂᐅᑉ ᐱᖁᔭᕐᔪᐊᖓ ᑕᑯᒋᐊᖅᑕᐅᔪᓐᓇᖅᑐᖅ ᒪᓕᒐᓕᐅᕐᕕᐅᑉ 

ᖃᕆᓴᐅᔭᒃᑰᖅᓯᒪᔭᖓᓂ, ᑐᕌᕈᑖ www.assembly.nu.ca. ᐸᐃᑉᐹᖅᑎᒍᑦ ᑎᑎᕋᖅᓯᒪᔪᑦ ᐊᔾᔨᖏᑦ 

ᐊᑐᐃᓐᓇᐅᖕᒥᔪᑦ ᒪᓕᒐᓕᐅᕐᕕᐅᑉ ᑎᑎᕋᕐᕕᖓᓐᓂ.. 

-30- 

 

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ: 

ᔮᓐ ᑯᐊᒃ, ᒪᓕᒐᓕᐅᕐᕕᖕᒧᑦ ᑎᑎᕋᖅᑎ 

ᐅᖄᓚᐅᑖ:  (867) 975-5000 

 

ᐅᕝᕙᓘᓐᓃᑦ 

 

ᓵᓐᑎ ᑯᓱᒐᖅ 

ᓂᕈᐊᖅᑐᓕᕆᔨᕐᔪᐊᖅ, ᓄᓇᕗᒻᒥ ᓂᕈᐊᕐᓂᓕᕆᔨᒃᑯᓐᓄᑦ 

ᐅᖄᓚᐅᑖ: (867) 645-4610 

 

http://www.assembly.nu.ca/

